
				এই পাতাটির মুদ্রণ সংশোধন করা প্রয়োজন। 
অধ্যাপক 8 ο Φ.
কানাই বললে—“সমাধি হ’লে ত আপনি ভঙ্গ করবেন। চঞ্চল মনকে সে এক জায়গায় বেঁধে রাখা যে কত কঠিন তা আমি বেশ বুঝতে পারছি। বিশেষতঃ এক সময়ে করেছিলুম প্রচুর দেহচর্চা। তাই শরীরটা চায় নিরস্তর বাইরে ছুটতে, মোট কাজ মোট দু’খানা হাত দিয়ে করতে । রাসায়নিক গবেষণায় দেহকে করতে হয় একান্ত সংযত, একটু নড়াচড়া করলে যন্ত্রপাতি যাবে উলটে । দৃষ্টিকে সর্ব্বদা রাখতে হয় যন্ত্রপাতির উপর নিবদ্ধ। এ কাজে সিদ্ধিলাভ করা আমার মত লোকের পক্ষে দুঃসাধ্য। তবুও এসেছি যখন, লেগে থাকৃতেই হবে এ কাজে, আশা করি ক্রমশঃ অভ্যাস দৃঢ় হয়ে আসবে। তা আপনি ত অণসেন না কখনো গল্প করতে {”
স্বজাত বললে—“আজ এসেছি আপনার দু’থান হাত আর দু’থান পা’কে অবসর দিতে আর তাদের মুক্তি দিতে এই Laboratoryর যন্ত্রকারাগার থেকে । এই জন্যই ত আপনি উস্থুস করছিলেন, না ? আপনার ভাগ্য থাকে ত পুলিশের সঙ্গে একটা দাঙ্গা হাঙ্গামার স্বযোগ ঘটুতে পারে ।”
কানাই হেসে বললে—“আপনি অল্প দিনেই আমাকে চিনেছেন কিন্তু ঠিক, ঐটিরই ত একটা সুযোগ খুজছিলাম, তা কার সঙ্গে দাঙ্গ৷ হাঙ্গামা করব বলুন। একদিকে ত আছেন আপনি আর অধ্যাপক ব্যানাজ্জি । আপনাদের কে আমার সঙ্গে পাঞ্জা লড়তে পারেন ?”
স্বজাত হেসে বললে—“পাঞ্জা আমরা কেউ লড়তে পারি না । সে বিষয়ে যত কৃতিত্ব তা আপনাকে দিতে বিন্দুমাত্র দ্বিধা নেই। কিন্তু তা নয়, আপনাকে একবার বেরুতে হবে মফঃস্বলে ।”
কানাই বললে—“কেন বলুন দেখি ?” সুজাত বললে—“অধ্যাপক মহাশয়ের জমিজমা ছড়িয়ে আছে

